“L-ISQOF KOLLABORATUR TAL-FERH TAGHKOM”

Diskors ta’ Mons Isqof Mario Grech wagqt il-laggha ta’ awguri ghas-sacerdoti,
Seminarju — 6 ta’ Jannar 2007

Kif Pawlu jghid lill-Korintin, hekk inhoss li ghandi nghid lilkom illum: “Mhux il-
hsieb taghna li nahkmu fuq il-fidi taghkom, imma ahna kollaboraturi tal-ferh taghkom
(2Kor 1.24). Din hija l-missjoni tieghi bhala isqof-qaddej taghkom, u dan nixtieq li
jkun dak 1i jmexxi 1-Knisja ta’ Kristu f’"Ghawdex afdata ghall-kura taghna l-presbiteri,
aktar u aktar meta nzommu quddiem ghajnejna li I-bniedem tal-lum ghandu ghatx kbir
ghal dan il-ferh veru.

IlI-maghmudija: esperjenza tal-Ghid fiz-zmien

Kien Kristu nnifsu li xtaqgilna li 1-ferh tieghu jkun fina u biex il-ferh taghna jkun shih
(Gw 15,11). Ghalhekk ntenni dak li ghidt fil-bidu tal-ministeru tieghi sena ilu: nixtieq
li Kristu jkun maghruf aktar u mahbub. [I-Kristjanezmu mhux xi duttrina jew idea,
imma huwa Persuna, Gesu Kristu, 1-Iben t’Alla li sar bniedem, li miet u rxoxta
ghalina. II-Papa Benedittu fl-enc¢iklika Deus caritas est ifisser 1i “bhala bidu ghall-
ezistenza nisranija m’hemmx xi dec¢izjoni etika jew idea gholja, izda hemm il-laqgha
ma’ grajja, ma’ Persuna, li taghti lill-hajja orizzont gdid u direzzjoni dec¢iziva” (n.1).
Din l-esperjenza ta’ Kristu ghandha I-fundament taghha fil-maghmudija, 1i hija 1-
esperjenza tal-misteru tal-Ghid fiz-zmien. Sfortunatament mhux kull min huwa
mghammed huwa konxju minn dan il-don u din il-qawwa, u angas qed jghixuhom.
Ghaldagstant, nemmen li [-Knisja trid tahdem biex il-maghmudija tkun ghazla aktar
konxja, impenjattiva u in¢isiva: lill-insara taghna hemm bzonn nghinuhom halli I-
ghazliet li jaghmlu fil-hajja jkunu tassew jirriflettu t-tilgima fi Kristu 1i hadu fil-
maghmudija; hekk tkun taghmel aktar sens il-proposta taz-zwieg sagrament, tal-hajja
kkonsagrata, tal-vokazzjoni sacerdotali u tal-laj¢i impenjati fis-so¢jal. Hija xewqa tal-
Knisja lokali, imfissra fil-Pjan Pastorali ta’ din is-sena li ghandu bhala tema “L-Ispirtu
s-Santu u l-missjoni tan-nisrani”, li permezz “tal-imhabba msawba fil-qlub bid-don
tal-Ispirtu, li permezz tieghu kull min hu mghammed jista’ jsejjah lil Alla ‘Abba’, 1-
insara kollha (jifhmu li) huma msejha biex jilgghu d-doni tal-Ispirtu u jhabirku biex
jghixu I-frott tal-Ispirtu fl-esperjenza konkreta tal-hajja taghhom, jigifieri fil-knisja-
komunita, fil-familji taghhom u fis-so¢jeta ¢ivili” (n. 4).

Huwa f’dan il-kuntest li l-operaturi pastorali huma mhegga biex il-komunitajiet
taghna, partikularment l-adolexxenti, jikbru fl-apprezzament tas-sagrament tal-
Konfermazzjoni. Nistqarr b’sodisfazzjon li diversi parroc¢i diga wettqu inizjattivi
pastorali godda f’dan ir-rigward. Nammetti li 1-Pjan Pastorali jista’ jkun ahjar; pero 1-
partec¢ipazzjoni li kien hemm fit-thejjija tieghu kienet inkuragganti: insemmi bhala
ezempju seminar ta’ jumejn £’ Malta ghall-Kappillani, fejn kull parrocca pprezentat il-
pjan pastorali parrokkjali. Fil-gimghat li gejjin ser jerga’ jiltaga’ 1-Kullegg tal-
Kappillani biex issir verifika dwar kif ged jithaddem il-Pjan.

Knisja konxja mill-proposta pozittiva t’Alla
Biex tkun ahbar ta’ ferh ghall-ohrajn quddiem l-isfidi u xi drabi anke orjentamenti

zbaljati ta’ Zmienna, il-Knisja nixtiegha tkun aktar konxja mill-proposta pozittiva li
Alla ghandu ghall-bniedem — proposta li Alla lissen fi Kristu. Fa¢li nibnu



Kristjanezmu ta’ projbizzjonijiet u kundanni; imma 1-Vangelu huwa bxara tajba li
jirrifletti s-simpatija li ghandu Alla lejn il-hajja u I-liberta tal-bnedmin; il-Vangelu
huwa r-rivelazzjoni tas-sens veru li hemm inerenti f'kull realta temporanja u 1i 1-
bniedem jista’ jiskopri bil-qawwa tar-raguni mghejjun u mdawwal mill-fidi. Anke
f"Ghawdex taghna ged jinhass il-bzonn tad-djalogu bejn ir-raguni u I-fidi. Fost 1-
insara taghna hemm kategorija li nistghu nqisuha bhala parti mill-intelligentia ta’
pajjizna; hemm numru dejjem jikber ta’ zghazagh 1i ged jattendu edukazzjoni
terzjarja; ghandna diversi stakeholders fl-ekonomija, bhalma huma imprendituri,
finanzjarji, zviluppaturi; hemm il-gasam tal-medi¢ina u s-servizzi sanitari. Ma’ dawn
u ma’ ohrajn il-Knisja tixtieq tkompli tiddjaloga. Kien ghalhekk 1i ghadha ghaddejja
hidma ma’ l-istudenti universitarji; sacerdot inghata l-mandat biex jichu hsieb il-
pastorali sanitarja, u qed nahsbu kif il-pastorali mal-professjonisti tkun aktar mifruxa.

Khnisja li tghajjat: “Alla”

Imma barra din il-formazzjoni specifika indirizzata ghal kategoriji specifi¢i, nemmen
li hemm hidma evangelizzattri¢i u kateketika msejsa fuq il-Kelma t’Alla 1i tindirizza
kull kategorija fi hdan il-poplu t’Alla. II-Knisja ghandha ssemma lehinha fuq hafna
temi — fuq dak kollu konness mal-bniedem. Imma s-suggett ewlieni u xi drabi uniku li
dwaru ghandha titkellem il-Knisja huwa “Alla”. “Il grande problema dell’Occidente ¢
la dimenticanza di Dio: ¢ un oblio che si diffonde. In definittiva tutti i singoli
problemi possono essere riportati a questa domanda, ne sono convinto... Parlando di
Dio, tocchiamo anche precisamente 1’argomento che nella predicazione terrena di
Gesu costituiva il suo interesse centrale. Il tema fondamentale di tale predicazione ¢ il
dominio di Dio, il Regno di Dio... Nel termine “Regno di Dio” la parola “Dio” ¢ un
genitivo soggettivo. Dio non ¢ un’aggiunta al Regno, Dio ¢ il soggetto” (Benedetto
XVl alla Curia Romana, 22.12.06).

Dak 1i 1-Papa jghid ghall-Punent narah applikabbli anke ghas-sitwazzjoni taghna
f’pajjizna: ghandna maghna persuni li huma mghammda imma ma jafux lil Alla;
ghandna ohrajn 1i ghamlu ghazliet li jikkontrastaw ma’ dak li jghid Alla; ghandna
persuni li ma jersqux jiccelebraw il-prezenza t’Alla! Dawn huma kategoriji li ghandna
naghtuhom attenzjoni preferenzjali!

Hidma ta’ evangelizzazzjoni

Matul is-sena li ghaddiet kien hemm diversi ghazliet pastorali biex tissahhah 1-azzjoni
evangelizzatrici/kateketika. Waqqafna 1-Kummissjoni Kateketika, li qed nafdaha lil
Dun Manwel Magro bhala Delegat tieghi f’dan il-qasam i fil-gimghat li gejjin ser
torganizza zewg seminars ghall-katekisti. F’dak li jirrigwarda t-tfal qed nahdem
flimkien mal-kappillani fuq pjan li jipprovdi li 1-kappillani jew il-vigarji parrokkjali
jibdew jghaddu nofs ta’ nhar fil-gimgha fl-iskejjel primarji. Minn din is-sena fl-
MCAST hemm prezenza ta’ Religious Counsellor full time, flimkien ma’ sacerdot
iehor full time fis-Sixth Form. Ghax nemmnu kemm I-iskola toffri ambjent
privileggjat ghall-formazzjoni shihs tat-tfal, din is-sena hadna passi biex l-iskola
sekondarja tal-Konservatorju issa ghandha direzzjoni awtonoma minn dik primarja.
Saret esperjenza kateketika fuq livell djocesan maz-zghazagh matul r-Randan u 1-
Avvent: aktar minn mitt zghazugh/a kienu jattendu ghal din il-laqgha ta’ talb kull
gimgha. Imbaghad ghall-adulti, f’diversi parro¢¢i qed issir esperjenza ta’ lectio
divina, 11 jien nirrakkomanda bil-qawwa. L-esperiment li sehh fl-Avvent, fejn f’kull



komunita parrokkjali saret katekezi matul il-Hdud u matul il-Novena tal-Milied skond
sussidju pprovdut mis-Segreterija Pastorali, kien innutat min-nies stess u jidher li kien
sforz tajjeb, ghax kellna tema 1i ghaqqditna bhala poplu t’Alla. Nista’
nikkomunikalkom li diga ged isir xoghol biex ghar-Randan nipproponu esperjenza
simili.

Il-pastorali mal-familja

Jekk ged nitkellmu mit-tfal, miz-zghazagh u mill-adulti ifisser li qed nitkellmu mill-
familji taghna. Anke dwar il-familja ghandna bZzonn inxandru 1-Bxara t-Tajba. Ghall-
grazzja t’Alla, hafna gharajjes u genituri ghadhom ifittxuna ghax jistennew minn
ghandna ghajnuna vera. Filwaqt 1i napprezza I-fatt li normalment is-sacerdoti taghna
jaghtu pariri mdawlin mit-taghlim tal-Magisteru, inheggigkom biex inkunu ahna li
mmorru nfittxu l-familja u naghmlu lilna nfusna prezenti ghalihom.

Nixtieq li fid-djocesi jkollna azzjoni pastorali favur il-familja aktar gawwija minn dik
li ghandna. [I-Moviment ta’ Kana kien u jibqa’ prezenti maghna, u dan l-ahhar kellna
laggha tal-Konferenza Episkopali fejn iddiskutejna kif nistghu nsahhu I-hidma tal-
moviment " Ghawdex. Ghal dawk il-koppji 1i jkollhom bZonn is-servizz tat-Tribunal
Ekklezjastiku, minn ftit xhur ’1 hawn ghandna Tribunal 1i qed jopera f’parti mill-Kurja
li ghandha access dirett mit-triq li giet refurbished; akkwistajna zewg sacerdoti
mhallfin godda, u issa ghandna erba’ mhallfin u zewg udituri: b’kollox sitta li
jisimghu x-xhieda. B’dan l-arrangament, iz-zmien tal-process kanoniku jigsar.

Strutturi Pastorali

L-operaturi pastorali ghandhom bzonn strutturi u formazzjoni. Dwar dawk li huma
strutturi djocesani, fil-jiem li gejjin ser jithabbar il-Kunsill Presbiterali; bit-tibdil li sar
fil-votazzjoni, kull presbiterju parrokkjali ser ikun rapprezentat fil-Kunsill
Presbiterali, u hija x-xewqa tieghi li din ir-rapprezentanza tkun wahda vera, fis-sens li
min gie elett (votazzjoni ta’ aktar minn 155!) jaghmilha ta’ intermedju bejn il-Kunsill
Presbiterali u 1-Presbiterju parrokkjali, u vi¢i-versa.

Ser ikun hemm xi ristrutturazzjoni f’”dawk 1i huma strutturi djocesani, kif ukoll tibdil
fil-formazzjoni taghhom. L-ewwel wahda 1i waqqaft kienet dik tal-Kleru, immexxija
mid-Delegat ghas-Sacerdoti Dun Alex Refalo. Kif diga ghidt twaqqfet ukoll il-
Kummissjoni Kateketika u qed nahdmu fuq il-Kummissjoni Liturgika. It-terminu tan-
nomina tal-membri f’dawn il-kummissjonijiet huwa ta’ sentejn.

F’dak 1i ghandu x’jagsam mal-parroc¢i, sar tibdil fil-parrokkat u l-indikazzjonijiet
huma li bidla taghmel tajjeb lil kulhadd. F’dan ir-rigward gew adottati xi policies
godda: wahda hija 1i fl-ghazla tal-uffic¢ju ta’ kappillan u vigarju parrokkjali, il-
kanditat ma jkunx mill-parro¢¢a. Dan jaghmilha possibbli li nibdew nahsbu bis-serjeta
dwar hajja fi presbytery. Kull mandat jinghata ghal hames snin u jista’ jiggedded ghal
mhux aktar minn hames snin ohra.

Presbiterium Djoc¢esan

Imma anke jekk din il-possibilita fizika tista’ tidher fil-boghod, xorta mil-lum ahna s-
sacerdoti niffurmaw presbiterium wiehed, u nistqarr maghkom li wahda mill-hwejjeg



sbieh 1i ghamilt epserjenza taghhom matul din is-sena tal-episkopat kienet proprju dan
is-sens ta’ presbiterium djocesan, li f*¢erti waqtiet kien jidher hafna: bhal meta ltqajna
flimkien f"Ta’ Pinu gabel 1-ordinazzjoni tieghi, nhar Hamis ix-Xirka ghall-Ewkaristija
u ghall-pranzu; meta flimkien i¢c¢elebrajna 1-140 sena tas-Seminarju, meta konna
numru sabih ghall-irtir ta’ Novembru; f’dawk iz-zewg nofs ta’ nhari ta’ spiritwalita
fir-Randan u I-Avvent; bagghu mmarkati dawk il-mumenti meta tajna xhieda qawwija
tal-fraternita sacerdotali meta hadna sehem fil-funerali ta’ hutna li marru jiltaqghu
mal-Mulej!

Is-Sacerdot bniedem t’Alla

Nixtieq 1i dawn l-okkazjonijiet nibqghu nghozzuhom ghax ikunu mumenti
privileggjati fejn il-prezenza taghna tghinna rec¢iprokament inzommu gawwija
f’qalbna l-identita taghna bhala “bnedmin t’Alla” (1Tim 6,11). Din it-teocentricita tal-
ezistenza sacerdotali hija mehtiega f’dinja li hija totalment funzjonalista, fejn kollox
huwa suggett ghall-kalkoli! Proprju biex insahhu din id-dimensjoni teoc¢entrika fina,
il-Kummissjoni Kleru qed tipproponi diversi mumenti ta’ talb u riflessjoni fuq il-
Kelma t’Alla fuq bazi ta’ Zoni. Naturalment dan ma jiehux post it-talb personali,
partikularment I-Ewkaristija u 1-Liturgija tas-Sighat.

Kif josserva 1-Papa Benedettu, “Il vero fondamento del celibato puo essere racchiuso
solo nella frase ‘Dominus pars hereditatis meae — tu sei la mia terra’ (Salm 118). Puo
essere solo teocentrico. Non puo significare il rimanere privi di amore, ma deve
significare il lasciarsi prendere dalla passione per Dio ed imparare poi grazie ad un
piu intimo stare con Lui a servire piu uomini” (ibid). Jien ma nghidx li ghandna
nghixu ¢-Celibat biex ma nkunux ta’ skandlu jew ta’ dannu ghal haddiehor, imma
nkunu c¢elibi biex inkun “skandlu” ghal min ma jemminx 1li Alla huwa ta’ min ithobbu
b’imhabba esklussiva!

Applikazzjoni tal-Kon¢ilju Vatikan 11

Quddiemna ghandna sfidi kbar u sbieh. Ghall grazzja t’Alla il-predecessur tieghi 1-
Isqof Mons Nikol Cauchi kien strumentali biex il-Knisja ’Ghawdex hadet tilgima
konc¢iljari; imma dan il-process ghadu sejjer u flimkien, sacerdoti, persuni kkonsagrati
u laj¢i, irridu nkomplu nistudjaw kif nistghu nkomplu nattwaw il-Kon¢ilju Vatikan I1
b’dik ir-regola li tissejjah “ermenewtika tar-riforma”: regola li timplika t-tigdid fil-
kontinwita tal-istess suggett 1i hija [-Knisja li tana Alla u tal-princ¢ipji tat-taghlim
taghha, kontinwita 1i tammetti forom ta’ “nuqqas ta’ kontinwita” f’dawk 1il-
sitwazzjonijiet stori¢i u problemi li jinbtu llum. Jekk ma nkunux miftuhin ghal dan 1-
ispirtu nkunu qed naghmlu sfregju lill-Knisja u ingustizzja mal-bnedmin! Il-Papa
Gwanni XXIII fil-ftuh tal-Kon¢ilju gal: “Il concilio vuole trasmettere pura ed integra
la dottrina, senza attenuazioni o travisamenti. Il nostro dovere non € soltanto di
custodire questo tesoro prezioso, come Se Ci preoccupassimo unicamente
dell’anticihita, che la nostra eta esige ... E necessario che questa dottrina certa ed
immutabile, che deve essere fedelmente rispettata, sia approfondita e presentata in
modo che corrisponda alle esigenze del nostro tempo. Una cosa ¢ il deposito della
fede, ... altra cosa ¢ il modo col quale sono enunciate, conservando ad esse tuttavia lo
stesso senso ¢ la stessa portata” .



Jekk naghrfu naqraw il-Kon¢ilju Vatikan II b’din ir-regola, ghandna fih gawwa kbira
ghat-tigdid tal-Knisja taghna u garanzija li jkollna 1-veru ferh.



